
Annotatsiya: Maqolada binolarning yuk ko‘taruvchi konstruktsiyalarini 

yaroqsiz holatga kelishi vaqt mobaynida ro‘y berishi va konstruktsiyalar bo‘yicha 

taqsimlanishi bo‘yicha materiallar keltirilgan. 

OPERATING RELIABILITY OF BUILDING BUILDING STRUCTURES 

 

Abstract:  The article provides materials on the occurrence of the load-bearing 

structures of the building over time and their distribution across the structures. 

Keywords: load-bearing structures, failure, normative indicators, operation, 

Statistik ma’lumotlarga ko‘ra, yuk ko‘taruvchi konstruktsiyalar 

yaroqsizlanishining vaqt davomida paydo bo‘lishi va konstruktsiyalar turlari bo‘yicha 

taqsimlanishi quyidagicha ekanligi aniqlangan: 

a) paydo bo‘lish vaqtiga ko‘ra: qurilish davrida - 48%; qurilishi tugallanib, 

foydalanishga topshirilmagan davrda -20%;  foydalanish davrida ja’mi 29%, shu 

jumladan - 1 yilgacha -12%, 15 yilgacha - 7%, 15 yildan ko‘proq - 10%;  kapital 

ta’mirlashdan so‘ng - 3%; 

b) konstruktsiyalar turlari bo‘yicha: temirbeton konstruktsiyalar - 17%;  yog‘och 

konstruktsiyalar - 7%; po‘lat konstruktsiyalar - 6%; g‘ishtin konstruktsiyalar - 18%;  

turli konstruktsiyalarning majmuasi - 40%;  teplofizik va akustik - 9%;  boshqa 

turdagi konstruktsiyalar -3%. 

Yuqoridagilardan ko‘rinib turibdiki, qurilish davrida barcha 

yaroqsizlanishlarning qariyb yarmi sodir bo‘lar ekan va bu holga alohida e’tibor 

qaratilishi zarurdir [1-22]. 

Konstruktiv nuqsonlarning qaytariluvchanligi bo‘yicha tekshirilgan binolar 

bo‘yicha ma’lumotlar quyidagicha ekanligi aniqlangan: devorlar va pardevorlarning 

qo‘shni konstruktsiyalarga birikish joylaridagi yoriqlari - 58%; yopmalar va 

orayopmalardagi yo‘l qo‘yib bo‘lmaydigan salqiliklar - 33%; yuk ko‘taruvchi 

konstruktsiyalardagi (devorlar, ustunlar, to‘sinlar, yopma va orayopmalar) yoriqlar - 

21%; suvoq va qoplamalarning qatlamlanishi va ko‘chishi - 15%.   

Nuqsonlarning xavflilik darajasi bo‘yicha taqsimlanishi quyidagicha bo‘lishi 

aniqlangan: yashash va ishlash sharoitlari va qulayliklarga ta’sir etuvchi - 78%; 

binolarning va xonalarning tashqi ko‘rinishiga ta’sir etuvchi - 13%; bino va 

inshootlarning xavfsizligiga ta’sir etuvchi - 9% [5,6,7,8,9].  

Bino va inshootlarning konstruktiv elementlarida hosil bo‘luvchi  nuqsonlarni 

quyidagi  tarzda tasniflash taklif etilgan bo‘lib, ushbu tizim real holatni deyarli aniq 

ifodalaydi: 

- texnologik tavsifi bo‘yicha: mustahkamlik ko‘rsatkichlarining yomonlashishi 

natijasida; cheklangan qiymatlardan ortiq deformatsiyalarning hosil bo‘lishi; 

ekspluatatsiya tavsiflarining buzilishi; 

- vujudga kelish sabablari bo‘yicha: konstruktsiyalarning xususiy nuqsonlari 

oqibatida yuzaga keluvchi ichki yaroqsizlanishlar; tashqi ta’sirlar ostida yuz beruvchi 

yaroqsizlanishlar; 

- vujudga kelish tezligi bo‘yicha: asta-sekin paydo bo‘luvchi yaroqsizlanishlar; 

tasodifiy, to‘satdan yuzaga keluvchi yaroqsizlanishlar; 

- yaroqsizlanishlarning qamrovi - miqyosi bo‘yicha: me’yoriy ko‘rsatkichlardan 

kichik miqdorlarda farq qiluvchi ahamiyatsiz yaroqsizlanishlar; to‘liq(butkul) 

yaroqsizlanishlar; 

- ekspluatatsiya davridagi yaroqsizlanishlar: qurilish davridagi yaroqsizlanishlar; 

ekspluatatsiya natijasidagi yaroqsizlanishlar; yemirilish oqibatida yuzaga keluvchi 

yaroqsizlanishlar [10,11,12]. 

Olingan ma’lumotlarni qayta ishlashda chegaraviy mezonlar tariqasida 

boshlang‘ich ishonchlilik koeffitsienti R(o) va xizmat muddatining oxiridagi 

ishonchlilik koeffitsienti R(t) qabul qilingan (1-jadval).  

1 - jadval. Konstruktsiyalarning ishonchlilik koeffitsientlari 

Konstruktsiyalar R(o) R(t) 

Ekspluatatsiya tavsiflariga ko‘ra yuk ko‘taruvchi va 

to‘siq elementlar 
0,95 0,85 

Yaroqsizlanishi to‘satdan buzilishga olib kelmaydigan 

statik noaniq tizimlarning elementlari 
0,99 0,95 

Sekin-asta yaroqsizlanuvchi yuk ko‘taruvchi elementlar 0,999 0,99 

To‘satdan yaroqsizlanuvchi konstruktsiyalar 0,9999 0,999 

 

Keltirilgan koeffitsientlar natijalarining oqibatlari bo‘yicha tasniflangan: 0,999 - 

insonlar hayoti uchun xavfli; 0,95 - katta miqdordagi iqtisodiy talafotlar; 0,9 - uncha 

katta bo‘lmagan talafotlar. 

Foydalanilayotgan bino va inshootlar konstruktsiyalari avariyalarinining oldini 

olish maqsadida asosiy turlardagi sabablarni qamrab oluvchi quyidagi tasniflash taklif 

etilgan: 

1) zamin va poydevorlarning deformatsiyalanishi bilan bog‘liq bo‘lgan 

avariyalar: qurilish maydonining noqulay grunt sharoitlari; binolarning yaqinida olib 

boriluvchi qurilish ishlarining noto‘g‘ri bajarilishi; 

2) konstruktiv - texnologik avariyalar: yuklarning ortib ketishi; mexanik 

xarakterdagi shikastlanishlar; yemirilish; 

3) tabiiy ofatlar oqibatida sodir bo‘luvchi avariyalar: zilzilalar; suv toshqinlari; 

kuchli shamol va bo‘ronlar; 

4) texnogen xarakteridagi avariyalar: yong‘inlar; portlashlar; qoniqarsiz tashkil 

etilgan ekspluatatsiya. 

Amalda ko‘p hollarda avariyalar bir necha omillar natijasida sodir bo‘ladi, biroq, 

ushbu shaklda bo‘lsada profilaktika ishlarining tashkil etilishi va bajarilishi o‘zining 

ijobiy samarasini ko‘rsatishi shubhasizdir [13,14,15]. 

